
IV. HITZA PILOTA TXAPELKETA »

Etorkizuneko pilotakadak

Adunako pilotalekuan ostiralean eta Tolosako Beotibarren herenegun jokatu zituzten IV. HITZA Pilota

Txapelketako finalak; giro polita izan zen eta maila handiko ikuskizuna eskaini zuten pilotariek

INIGO TERRADILLOS

IV. HITZA Txapelketak baditu
irabazleak. Izan ere, iragan os-
tiralean eta herenegun jokatu
zituzten finalak zazpi mailetan.

Ostiraleko finalak Adunan
izan ziren, eta bertan Pefia-
Iturbe, Mujika-Iruretagoiena
eta Azketa-Arratibel egin ziren
txapelarekin. Giro ona nagusi-
tu zen Adunako pilotalekuan.
Partidei dagokionez, gaztetxo-
enena hau da, benjaminena,
oso orekatua izan zen borroka-
tua, baina azkenenean nagusi-
tzen joan ziren Pefia eta Iturbe
Martinez eta Errandonearen
aurka. Alebinen partida oso
gogorra izan zen; bai behintzat
12.tantora arte, eta hordutik
aurrera zorte handiagoa izan
zuten Mujikak eta Iruretagoie-

nak Iribarria eta Goitiak baino.
Adunako azken partida infanti-
lena izan zen. Hemen Azketak
eta Arratibelek izan zuten par-
tidaren nagusitasuna Gailu-
rralde eta Goitiaren aurrean.
Arratibelek golpe ona duela
erakutsi zuen, eta Azketak, be-
rriz, tantoak erraz amaitzen ba-
dakiela.

Herenegun jokatu zituzten
gainerako finalak, hau da, ka-
deteena, jubenilena, etorkizu-
nekoena eta nagusiena, eta Be-
otibar pilotalekura jende ugari
geraturatu zen hauek ikustera.
Kadetetean Ezkurdia eta Jaure-
gilehiatu ziren, eta partida oso
polita izan zen, borrokatua. Az-
kenean, Ezkurdia bereziki sa-
kean gailendu zelako tantoak
batuz joan zen irabazi arte.

Jubenilen artekoa ere 0so

borrokatua izan zen. Galartza
eta Gebara Eskudero eta Saga-
setaren aurka aritu ziren. Ga-
lartzari urduri zegoela nabari
zitzaion, eta Eskudero-Sagase-
ta bikoteak berriz, egindako
bikotea dela erakutsiz finala
bereganatu zuen. Etorkizune-
koen artekoan, Mitxelena Telle-
txearen aurrean gailendu ba-
zen ere, Irazustak egin zuen
partida onena. dena den, Mi-
txelena-Muguruza bikoteak
irabazi zuen azkenean. Nagu-
siena izan zen azken partida.
Lehenengo zatia orekatua izan
zen, baina gero Renobales eta
Bengoetxea nagusitzen joan zi-
ren garaipena lortu arte.

Aurtengo txapelketak horre-
la esan dio, bada, agur hurren-
gora urtera arte. Orduan ere
izango da ikuskizuna.

IV. HITZA Pilota Txapelketako irabazleak eta txapeldunordeak lehiaketako antolatzaileekin batera. 1.7.

Nagusien mailakoen finala, Beotibarren. i.1.

EMAITZAK »

Benjaminak
Iturbe-Pefia
Martinez-Errandonea

Alebinak
Mujika-Iruretagoiena
Iribarria-Goitia

Infantilak
Goitia-Gailurralde
Azketa-Arratibel

Jauregi
Ezkurdia

Jubenilak
Eskudero-Sagaseta
Galartza-L.Gebara

Etorkizunekoak
Muguruza-Mitxelena

Renobales-l. Bengoetxea
Ongai-E.Galarraga

UGAITZ RENOBALES » nacusiak

«Finala nahiko txarra
izan zen, baina txapela
behintzat lortu dugu»

Ugaitz Renobalesek (Alegia,
1986) Jon Bengoetxearekin ba-
tera, IV. HITZA Pilota Txapelke-
ta irabazi du nagusien mailan,
Beotibar pilotalekuan Ongai
eta Galarragaren aurka 22 eta
15 gailenduta. «Gusturay azal-
du da lortutakoarekin.

Nola ikusi zenuen finala?
Desastre xamarra izan zen fi-
nala, partida txarra izan zen,
orohar, akats ugari izan baitzi-
ren, eta egindako tantoak oso
gutxi. Beraz, finalarekin ez nin-
tzen batere gustura geratu.
Baina, tira, behintzat irabazi
egin genuen.

Aurkarien mailari dagokio-
nez

Galarraga dezente aritu zen,
pilota asko behera botaz. Eta
Ongai ere nahiko ondo aritu

zen aurrean, baina, lehen esan
bezala, orohar, gutziak ere
nahiko eskas aritu ginen.
Horrelako finala espero al ze-
nuen?

Partida politagoa espero nuen,
baina agian finaleko urdurita-
sunak eragin zuen halako par-
tida izatea.

Txapelketa, orohar, nolako
izanda?

Maila ona egon da. Lehen par-
tida erraz irabazi genuen, eta
finalaurrekoa, berriz, gogorra-
goa izan zen. Txapelketarekin
gustura geratu naiz.

Aurrera begira?

Orain udan sartu garela eta,
partida asko izaten ditugu, ba-
tez ere, festetan, eta horietara-
ko prestatzeko entrenatzen
egongo naiz ia egunero. 4

Jon Bengoetxea. I.1.

JON BENGOETXEA » naGUSIAK

«Orohar, akats ugari
egin ditugu
lau pilotariek»

Renobalesekin batera aritu da
IV. HITZA Pilota Txapelketan
Jon Bengoetxea (Eibar, 1980).
Pozik dago txapela azkenean
beraiek jantzi dutelako.
Nolakoa izan zen Beotibar pi-
lotalekuko finala?
Partidaren erdira arte edo,
nahiko gogorra izan zen. Baina,
ordutik aurrera aurrea hartu
genien Ongai eta Galarragari.
Guk gehiago asmatu genuen,
eta beraiek, aldiz, akats gehia-
go egin zituzten.

Aurkariak espero bezala aritu
alziren?

Akats ugari egin zituzten, bai-
na, orohar, partida osoan zehar
laurok egin genituen akatsak.
Ongai aurrelaria ondo aritu
zen, baina kontuan da pilota
gutsi jaso zituela, eta behartu

samar aritu zela. Galarragari,
berriz, urduri nabari zitzaion.
Txapelketa nolako izan da?
Lehenengo partida erraz gain-
ditu genuen, eta finalaurrekoa
gogorra izan zen. Finalean, be-
rriz, gu ginen faborito eta txa-
pela lortu dugu, beraz, gustu-
ra.

Renobalesekin ondo molda-
tu al zara?

0Oso ondo. Askotan jokatu izan
dugu elkarrekin. Urduri zego-
en finala hastean, animatu eta
zertxobait lasaitu zen. Ondo
moldatzen gara.

Zeintzuk dira dituzun hurren-
go proiektuak ?

Udan partida asko izaten dira.
Nire kasuan, 3 edo 4 txapelke-
tatan arituko naiz lehian. Ez
dut atsedenik izango. «

Behin Pilota Txapelketako fina-
lak jokatuta TOLOSALDEKO ETA
LEITZALDEKO HiTzA maila guztie-
tako irabazleekin izan da, le-
hen irudipenen berri izan as-
moz. Guztiak ere «gustura»
agertu dira lorpenarekin.

PENA
BENJAMINA

«Finala nahiko erraza
iruditu zait»

4 «Finaleko partida
nahiko erreza iru-
ditu zait. Aurkariak
onak ziren, eta mai-
la handia erakutsi
dute, baina erraz gainditu ditu-
gu. Oso gustura geratu naiz
txapelketa irabazita. Bestalde,
denetarik izan da, baina aurka-
ri gogorrak izan ditugu. Egia
esan, finalera iristea espero
genueny.

ITURBE
BENJAMINA

«Zazpigarren txapela
irabazi dut Pefarekin»

. «Errazaizan da az-
ken partida. Txa-
pelketarekin gustu-
ra geratu naiz, eta
mailari dagokio-
nez, handia izan dela esan be-
har. Ez da lehendabiziko txape-
lairabazten dudana; Pefiarekin
batera, dagoeneko zazpiga-
rren txapela jantzi dut azken
honekiny.

Txapeldunen hitzak

Finalaren inguruan galdetuta gehienek gogorrak izan direla
erantzun dute; hori bai, guztiak agertu dira gustura lorpenarekin

IRURETAGOIENA
ALEBINA

«Ez genuen hain final
gogorra espero»

«Finala zaila izan

da, nik uste nuena

baino gogorragoa.

Aurkariak onak zi-

ren, eta horrek
asko zaildu du partida, ez ge-
nuen uste horrelakoa izango
zenik. Txapelketari dagokio-
nez, orohar, maila altua nagusi-
tu da partidetan, eta guztietan
aurkari onak izan ditugu are-
rion.

AZKETA
INFANTILA

«Lan handia egin
beharra izan dugu»

«Zaila izan da fina-
la. Aurrez bagene-
kien aurkariak go-
gorrak izango zire-
la, eta lan handia
egin beharraizan dugu partida
aurrera atera ahal izateko. Txa-
pelketarekin oso gustura gera-
tu naiz. Denetarik egon da, eta
partida batzuetan sufritzea ere

egokitu zaigu, finalean gertatu
bezalay.

ARRATIBEL
INFANTILA

«Batez ere, aurrean
ibili gara ondo»

«Gogorraizan da fi-

nala. batez ere, au-

rrean ibili gara

ondo. Txapelketari

dagokionez, dene-
tarik egon da, baina maila altua
nagusitu day.

EZKURDIA
KADETEA

«Ez dut pilotarekin
nahi adina gozatu»

«Urduri atera naiz

Beotibarreko fina-

lera, eta horregatik,

batez ere, nahiko

ST zaila egin zait parti-

da. Ez dut pilotarekin nahi adi-

na gozatu. Irabazteko aukera

nuela ikusten nuen, eta lortu

dut, baina partida ona egin

gabe. Gustura geratu naiz. Txa-

pelketan zehar arerio gogorrak
egon diray.

SAGASETA
JUBENILA

«Finala eskasa izan da,
urduritasunagatik»

«Nahiko eskasa
izan da finala,
gehienbat urduri-
tasunagatik. Baina

pozik gaude, txapela lortu du-
gulako. Bestela, txapelketa ona
izan da, maila altukoay.

MITXELENA
ETORKIZUNEKOAK

«Gustura geratu gara
izan den mailarekin»

«Partida gogorra
izan da, baina
aurkariak ikusita
horrelakoa espero
genuen. Aurretik,
irabazteko aukerak genituela
ikusten genuen. Oso gustura
geratu gara, maila polita bai-
tzen txapelketany.

UZTURPE IKASTOLAK
HIRU IRAKASLE

eta JANGELA ETA AUTOBUS
BEGIRALEAK behar ditu

Erref: LH

esperientzia

1. Euskal filologia eta magisteritza Lehen Hezkuntzan.

2. Magisteritza Haur Hezkuntzan. Erref: HH
e Balioetsiko da: psikomotrizitatean formakuntza eta LH-en

3. Ingeles filologia. Erref: Ingelera
* Balioetsiko da: BHINEBIn formazioa.
4. Jangelarako begiralea. Erref:jangela
5. Autobuserako begiralea. Erref: autobusa
o Bietan balioetsiko da: begirale titulua

Curriculumak e-mailez jasoko ditugu; jasotzeko epea: ekainaren 29a
UZTURPE IKASTOLA. Egialde, 2- 20400 Ibarra
Tel.:943 671299 e ibarra@ikastola.net

SANJOANAK »

L] - . - -

ur sanjoanen argi izpiei

Ekitaldiz betetako asteburuaren ondoren amaitu dira Abaltzisketa, Belauntza esTiezeiza
eta Tolosako jaiak; festak amaitzearekin batera, eguzkia ere ezkutatu da

Igandean, eskopetariek desfilea egin zuten Tolosako kaleetan barna. Abaltzisketan, jende ugari bildu zen zaldi karreran. sson szeuuEr

Sanjoanekin batera eguzkia
aterazuen joan den ostiralean
Atzo berriz, festak amaitu zire
lako edo, eguraldi txarra gai-
lendu zen berriro Tolosaldean.
Festarako giro paregabea izan
da beraz asteburuan, eta jen-
deak aprobetxatzeko aukera
izan du.

Herenegun, San Joan eguna
ospatzeko ekitaldi ugari izan
ziren Anoeta, Abaltzisketa, Be
launtza eta Tolosan. Kirol eki-
taldiak, bazkariak, dantza ikus
Kizunak, pailazoak... zan dira
asteburu honetan.

Tolosarrek, egun hau ospa-
tzeko duten ohitura bereziare-
Kin jarraituz, eskopetariz bete
ziren igandean Tolosako kale-
ak. Hauek egun guztian zehar
Kaleetan barna joan ziren des-
filea eginaz eta zarata atereaz.
Arratsaldean, Udalbatza, Tolo
sako Musika Banda tistulari,
eta bordondantzariekin elkar
tu ziren Plaza Zaharrean. He
mendik abiatu eta Santa Maria
eliza nagusiko bezperetara
joan ziren. luntzean Triangu-
lon bildu ziren denak, bertan
deskargak egiteko. Hemen
bertan Jokin Bildarratz alkate-
ak agurra dantzatu zuen.

Igande goizean jokatu ziren
batel estropadetako finalak
ere, hemen gazteluarrak izan
ziren nagusi, neska eta mutile
tan. Anoetan, bestalde, jende
ugari bildu zen adinekoen baz-
karian. Abaltzisketan ikusmin
handia sortu zuen arratsalde-
Kozaldi Karrerak. Garai berdin-
tsuan, herri kirolak izan ziren
ikusgai Belauntzan.

Igande arratsaldean, Triangu-  Alkateak agurra dantzatu
lo plazan gauzatutako ekital-  ondoren, joan zen dantzaria
dian, bordondantzarietako bat  orria emateko. Testu laburra
Jokin Bildarratz alkatearenga-  eta zuzena zen aldi berean.
na hurbildu zen, ezker aber-  Hau San Joan jaietan parte
tzalearen izenean, idatzi bat  hartzen duten talde batzuek
emateko. sinatu zuten, hemen jartzen

BIDAIA ALTERNATIBOAK
Bidaiatzeko beste modu bat
Hegaldarekin K aurrera Hogaldik gabo

VENEZUELA 20 oqun ... 2030€. Naminia-Bostwana Zimbabwe
T 7006

o ogun __1805€ equn
Bulgaria olnez15 egun._.. 1210 Hegoafrika - Lesotho.
Vietnam 20 egun .. 2190€. 0 egun ... 1000€
India 16 6qun . 12006 Bolivia 16 egun ... 997€
Yemen 18egun .. 1580€. EstaiyBatak 180 12186
Uzbekdstan 17 agun .. 1790€. s ese o

Myanmar 14 oqun.__ 760€

KONTSULTATU

Egtarau getingo aukeran
KONTSULTAT

Segundo lzpizua 28 info@kultourbidaiak.com
Donostia. 943297025 m

zuenarekin bat egiten zutela
adieraziz. Sinatzaileen artean
zeuden, Arraun taldekoak,

bordondantzarietako batzuek,
eta eskopetariak. Bertan zio-
en, Tolosako herritarren boto
eskubidea urratua izan dela
azken udal hauteskundeetan,
eta Tolosako Udala ez dela
osatu tolosarrek eman dituz-
ten botoen arabera. Hori dela
eta, idatzi honekin alkateari
eskatzen zioten «Tolosako
Udala osa dadin tolosarren
botoek agindu bezala.

Jokin Bildarratz alkateak
idatzia jaso zuen, eta ez zion
ezer esany dantzariari. Azken
honekidatziaren arrazoia azal-
du zion eta «besteak eskuetan
hartu eta gorde» egin zuen,
Honen ondoren, ekitaldiekin
jarraitu zuten denek, normal-
tasun osoz. ¢

Ezker abertzalea present San Joan eguneko ospakizunetan

Bordondantzarietako bat idatzia ematen alkateari. . aeier.

Belauntza. Herri kirolak izan ziren igande arratsaldean herriko
plazan ikusgai. eow sruKuEn

Tolosa. Goizetik hasi ziren igandean bordondantzariak beraien emanaldiak eskaintzen, horietako bat
Santa Maria elizaren aurrean egin zuten. ison siers

Tolosa. Batel estropadetako finalean
Gaztelukoak izan ziren garaile. . xruwuems

Harpided*u{l&goa

[l DENDA HAUEK HITZA-REN LAGUNTZAILEAK DIRA
91D ekin PR o

LLLs:
TOLOSA « Tel.: 943 67 22 44 w
e

Tolosa Errekortadoreek beraien abileziak erakutsi
zituzten eskainitako emanaldian. ieox izpuiuers

Egin zaitez harpidedun!

Anoeta. San Joan eguna ospatzeko bazkaria egin zuten igandean
Ancetako adinekoek. ion rusuer

Hitzaren HARPIDEDUN
TXARTELAREKIN %5*-eko
BEHERAPENA izango duzu
zure EROSKETETAN

ILUMINAZIOA Rondilla, 11
TOLOSA
Tol.: 943 674074

San Frantzisko, 2
Tels 043 65

*Promozio hau ez da beste beherapenei gehituko LI zA RRI BAR

elaeskura ordaindutako erosketelan bakark aplkatuko da A a l on R— ONETAROAR
Tartela HITZAren harpidedun ordaintzaileek bakarrik Ciiguink  raoliaoitooss  Arertegisls kelees
eskuratuko dute; deitu 902 82 02 01 telefono zenbakira oo Toloa e 34 75103 Si3634037

Tolosaldeko eta Leitzaldeko HITZAren harpidedun ordaintzaileen artean zozketak astero

KIROLAK »

Jon Kanflanka
bigarren Nafarroako
Segalari Txapelketan

Eskualdeko segalariak, gizon nahiz emakume, maila ona
ematen ari dira jokatzen ari diren txapelketa ezberdinetan

ASIER IMAZ

Segalariak gogor ari dira lane-
an azken aste hauetan. Euska-
diko Sega Txapelketari, Nafa-
rroako, Gipuzkoako eta Biz-
kaiakoak gehitu zaizkio. Hauek
gutxi ez eta bada Nazioarteko
Erako Euskal Herriko Txapel-
ketan parte hartu duenik ere,
Joxe Gabirondo, Andoni Goiko-
etxea eta Arkaitz Arteagaren
kasuan.

Hiru txapelketetan parte har-
tu duen beste segalari bat, Jon
Kanflanka leitzarra izan da.
Euskadiko Sega Txapelketan
maiatzak 26ean hartu zuen
parte Berastegin, nahiz eta
kanporatua izan. Nafarroako
Txapelketan leitzarrak finala
jokatu zuen joan den astebu-

irﬁarki laburrak »

ruan Marifielarenaren aurka.
45 minutuko lanean, bere he-
rritarren aurrean, Kanflankak
lanztarrak baina 157,5 kilogra-
mo belar gutxiago moztu zi-
tuen. Herenegun ordea, Nafa-
rroako Txapelketa lehiatu eta
hurrengo egunean, Olaberrira
joan zen leitzarra, Nazioarteko
Erako Euskal Herriko Txapel-
keta jokatzera, bertan eginda-
ko lanaren ordainetan, euskal
selekzioarekin, Austrian Euro-
pako Txapelketa jokatzeko es-
kubidea irabazi zuen.
Berarekin batera, Joxe Gabi-
rondo eta Andoni Goikoetxea
gazteluarrak, Arteaga balia-
rraindarra eta Egia orendain-
darra egongo dira, Goenaga,
Izagirre, J. Etxeberria, Lizaso
eta G. Etxeberriaz gain. Neske-
tan berriz, Gabirondo, Irazusta-
barrena, Astondoa, Olano eta

W .
o' i N . ~ \
Dabid Marifielarena eta Jon Kanflanka larunbatean, Leitzan, Nafarroako Sega Txapelketan. n. carzia

SALGAI

Sutarako Egurra. Sutarako
egur lehorra salgai. Etxera
entregatzen da. 615 75 57 62.
Etxebizitza. Berrobin 3 logelako
etxebizitza, eguzkitsua, bista
ederrak, atiko gela eta
trastelekua. 34.800.000. JM
657 77 00 85.

Autoa. Renault Megane gran
tour. 1.5 DCI. 100 zaldi. 44.000
kilometro. Interesatuak deitu
630635 013.

X TOLOSALDEKO
HITZA.INFO

Begiradak. Atal berri
honetan, gai zehatzei
buruzko informazioa
bilatzeko aukera erraza
izango duzu: 2007ko Udal
hauteskundeetan
aukeratutako alkate berriei
egindako elkarrizketak,
eskualdeetako musika
taldeak...

Antsak osatuko dute Europako
txapelketara joango den eus-
kal selekzioa.

Azpimarratzekoa da eskual-
deko segalarien maila eta ba-
tez ere, Gabirondo anai-arre-
bena. Tolosan eta Olaberrian
buruturiko saioak kontutan
hartuta lehenengo postuan
amaitu baitute.

Eskualdeko hiru finalista

Herenegun Errezilen Gipuzko-
ako Txapelketako bigarren jar-
dunaldia burutu zuten. Izena
emandako bost segalarietatik,
Arkaitz Arteaga bakarrik gera-
tu zen kanpoan. Ondorioz,
igande honetan, uztailak 1, La-
rraitzen jokatuko den finalean
eskualdeko hiru segalari aritu-
ko dira lehian. Hauek, Joxe Ga-
birondo eta Andoni Goikoetxea
gazteluarrak eta Jexuxmari Or-
maetxea Urki orendaindarra
izango dira, Mikel Alkortarekin
batera. Bi jardunaldiren ostean
erabaki da Gipuzkoako Txapel-
ketako finala, eta jokatutako
kanporaketen emaitzak gehi-
tuaz, Urkiizan da bost segala-
rietan nagusi, 13 punturekin.
Orendaindarrarekin berdindu-
rik, Gabirondo geratu da. Mi-
kel Alkorta eta Andoni Goikoe-
txeak, 8 puntu gehitu dituzte
eta 3 punturekin eta ondorioz
finaletik kanpo, Arkaitz Artea-
ga geratu da.

IBARRA » GIZARTEA

V. Langostino Moto Festa
asteburu honetan

Larunbatean eta igandean antolatu ditu
ekitaldiak Langostino Moto Kultur Elkarteak

A.IMAZ

Ibarrako Langostino Moto
Kultur Elkarteak, V. Langosti-
no Moto Festa antolatu du as-
teburu honetarako, larunbata
etaigandean, hain zuzen ere.

Orain artean antolatutako
moto birei amaiera emango
dien ekitaldia izango da aste-
buru honetakoa. Bi eguneta-
rako ekitaldi ugari antolatu di-
tuzte, motodun eta motogabe-
ko zaletu guztientzat;
ongietorri garagardoa, kami-
setak, opariak, Graffitiak eta
show bike emaldiak egongo
dira besteak beste 5. moto fes-
tan. Hilaren 30ean, larunbata,
14:00etan emango zaio hasie-
ra festari. Lehen eguneko eki-
taldien artean jokuak eta kon-
tzertuak egongo dira,
21:00etan burutuko duten
afariarekin batera. Horretaz
gain, Stuntman eta Striptease
saioa ere ikusgai izango da
Ibarrako plazan.

Igandean Moto bira eta baz-
karia burutuko dituzte, goize-
ko 09:00etan hasiko den egu-
nean. Moto bira San Bartolo-
me plazatik irtengo da, ohikoa
den bezala. Ondoren, hamai-
ketakoa egiteko beta hartuko
dute ibilbidean barrena. Azke-
nik 13:00etan iritsiko dira be-
rriro ere Ibarrako plazara.

Izena ematea mugatua
egongo da; aldez aurretik 27
euro eta egunean 30 euro kos-
tatuko delarik. Informazio
gehiago, www.blogak.com
/Imke/helbidean aurkitu dai-
teke.

EGITARAUA »

Bi eguneko moto festaren
egitarau kartela aurkeztu
dute.

EKAINAK 30, LARUNBATA
14:00. Festa hasiera.
17:30. Jokuak.

19:30. Stuntman: Narcis
Roca.

21:00. Afaria.

23:00. Rock jaialdia,
Losdelgas eta Txorlitthead
taldeekin.

02:00. Striptease.

02:30. I. Langostino Zurito
Txapelketa.

03:00. DJ Tupe.

UZTAILAK 1, IGANDEA
09:00-10:00. Gosaria eta
topaketa Ibarrako San
Bartolome plazan burutuko
da.

10:30. Motorrekin bira,
bidean hamaiketakoa egingo
delarik.

13:00. Ibarrara itzulera.
14:00. Bazkaria eta festa
amaiera.

Moto festako kartela. Hirza

ALEGIA » BERTSOLARITZA

Imanol Irazustabarrena

gaztetxoetan

A.IMAZ

Euskal Herriko XIX. Eskolarte-
ko Bertsolari Txapelketaren fi-
nala, Altsasun (Nafarroa) jo-
katu zen iragan larunbatean.
Gaztetxoen mailan, 14 urte ar-
tekoetan hain zuzen ere,
Amaia Iturriotz urretxuarrak
(Gipuzkoa) jantzi zuen txape-
la. Bigarren berriz Imanol Ira-
zustabarrena alegiarra geratu
zen.

bigarren

Imanol Irazustabarrena. n. ursizu

POLITIKA »

TATek torturaren berri
emango du Europako
Parlamentuan

Martxelo Otamendik eta Nekane Txapartegik, besteak
beste, parlamentariekin hainbat bilera egingo dituzte gaur

IMANOL GARCIA

Torturaren Aurkako Taldeak
(TAT) martxa abiatu du Euro-
pako Parlamentura «Euskal
Herrian torturatzen delay sala-
tzeko eta torturaren inguruko
egoeraren berri ematera. Or-
dezkaritza talde bat joan da,
tartean Martxelo Otamendi to-
losarra eta Nekane Txapartegi
asteasuarra, zenbait parla-
mentarirekin elkarrizketak iza-
teko. Bestalde, autobus bat eta
furgoneta bat joan dira parla-
mentuaren aurrean elkarreta-
ratzea egin eta informazioa za-
baltzeko asmoz.

Martxelo Otamendik azaldu
duenez, «gure esperientziaren
berri ematera goaz. Euskal He-
rrian torturatu egiten dela
azaltzera goaz eta gai honenin-
guruan begiak irekitzera parla-
mentariei». Gaur bilerak egite-
koak dira Friendship taldearen
baitan dauden alderdietako
ordezkariekin. Talde horretan
biltzen dira Euskal Herriak bizi
duen egoerari buruz jarraipe-
na egiten dutenak. Alderdi txi-
kietako kideak dira horiek. Eu-
ropako Parlamentuan dauden
alderdi nagusiek —sozialistak
eta popularrak biltzen dituzte-
nak esaterako— uko egin diote
biltzeari. «Ez zaie komeni. Gu-
rekin bilduz gero, de facto
onartuko zutelako Euskal He-

Martxelo Otamendi —ezkerrean— eta Nekane Txapartegi —ezkerretik
hirugarrena—, TATen prentsaurreko batean. 1. carcia

rrian torturatu egiten delay,
azaldu du Otamendik. «Beste
alderdiekin biltzea da gure as-
moa eta gero horiek presioa
egitea Parlamentuany.

Berria egunkariko zuzendari
tolosarrak torturak salatu zi-
tuen Egunkaria auziaren bai-
tan atxilotu zutenean. TATen
martxa honekin torturaren
gaiaren berri eman nahi dute.
«Ustea dago Euskal Herrian ez
dela torturatzeny, dio Otamen-
dik, eta horri buelta eman nahi
diote. Bestalde, Europan tortu-
raren inguruko informazio
egarria dagoela ere azaltzen
du. «Etengabe bulegotik pasa-
tzen dira jasan genituen tortu-
ren berri jasotzekoy, dio Be-
rriako zuzendariak. Martxa ho-
nekin lortuko dutena ikusteko

denbora beharko dela dio tolo-
sarrak. «Pazientziarekin itxa-
ron beharko ditugu emaitzak».

TATen ordezkaritzaz gain jo-
ango direnak Parlamentuaren
kanpoan elkarretaratzea egin-
go dute gaur torturaren aurka
eta praktika horrekin amaitze-
ko exijituz. Bestalde, tortura-
tuek Elorrion (Bizkaian) egin-
dako batzarrean adostutako
manifestua banatuko dute.

Martxa honetan jazotakoa-
ren inguruan prentsaurrekoa
emango du bihar TATek Bil-
bon. Bertan ere, NBEn adostu-
tako torturaren aurkako proto-
koloaren inguruan Espainiako
Gobernuak duen jarrera sala-
tuko dute eta Bilbon hilaren
30ean egingo duten ekitaldia-
ren berri emango dute.

VILLABONA » HEZKUNTZA

Erromatarren
aztarnen bila
Irunera

Erredakzioa » Ikasleak jadanik
oporretan daude, baina esko-
lara joatea utzi aurretik, tartea
egin zuten Jesusen Bihotza
Ikastolako LH1 mailakoek Iru-
nera irteera bat egiteko. Oiasso
museoa eta Ama Txantalen er-
mita ikusi zituzten. «Benetan
interesgarriak diray, azaldu
dute. Erromatarrei buruzko az-
tarna ugari ikusi zituzten eta
gelan jasotako informazioa au-
rrez aurre ikusi ahal izan zuten.

LEITZA » PILOTA

Bengoetxeak orain udako
torneoak ditu helburu

Olaizola Il.aren aurka 22-12 galdu zuen lau
t'erdiko San Fermin Torneoko finalaurrean

I. GARCIA

Bengoetxea VI.ak ezin izan
zuen lau t'erdiko San Fermin
Torneoko finalean sartu. Be-
rriro ere topo egin du azken bi
urteotako pilotari berdinare-
kin, Olaizola Il.arekin, eta 22-
12 galdu zuen. Orain udako
torneoak ditu bere agendan,
batez ere San Ferminetakoa.
«lIrufiekoa berezia da gure-
tzaty», azaldu du leitzarrak,
«baina edozein torneo irabaz-
tea ondo legokey. Udan ahal
dituen partida gehien jokatu
nahi ditu eta horretarako le-
siorik ez izatea espero du sa-
soi horretan.

Lau t'erdiko finalerdian
bere jokoa egin zuela azaldu
du Bengoetxeak: «Nik nire
mailan jokatu nuen eta bera ni
baino gehiago izan zeny. Izan
ere, Olaizolak neurria hartuta
dio lau t’erdiari eta egungo
espezialista handienetakoa
da. Barriolaren aurka buruz
buruko txapelketa jokatzeak
ez zion kalterik egin gero Ben-
goetxearen aurka aritzeko.
Leitzarrak garbi zuen mailarik
onena eman behar zuela Goi-
zuetako txapeldunari irabaz-
teko: «Oso zaila da Olaizolari
irabaztea lau t'erdian. Oso

Bengoetxea Vl.a. Hirza

ondo egin behar dituzu gau-
zak eta berak ez du fin aritu
behar aukerak izateko».

Bengoetxea gustura dago
berak egindako partidarekin.
«Orain bi urte 4 tanto egin niz-
kion. Iaz 6 tanto eta aurten 12
egin dizkiot. Ea hurrengo ur-
tean zer gertatzen deny. Parti-
daren hasieran izan zuen lei-
tzarrak bere unerik onena. 6-3
aurreratu zen markagailuan,
baina Olaizolak erreakzionatu
zuen eta partida beregana-
tzealortu zuen.

Hurrengo txapelketak urru-
ti gelditzen dira. Orain, udan,
pilotarientzat  «presiorik
gabey jokatzeko unea izaten
da, leitzarrak azaldu duenez.

ANOETA »

Bi txanda uztaileko udaleku irekietan

Anoetako Udalak udaleku irekiak antolatu ditu uztailerako. Ber-
tan jokuak, kirolak, eskulanak, irteerak... izango dira. LH1etik
aurrerakoak ariko dira eta Ikastolan egingo dituzte ekintzak. Bi
txandatan egin ahal izango da: uztailaren 2tik 13ra eta uztailaren
16tik 27ra, bietan astelehenetik ostiralera, 10:00etatik 13:00eta-
ra. Txanda bakoitzean astean behin egun osoko irteera bat egin-
go dute. Prezioak ondorengoak izango dira: txanda bat 35 euro
eta bitxanda 70 euro. Izena emateko epea bihar bukatzen da.

AMEZKETA »

Batzorde
osaketarako
bilera deialdia

Batzorde osaketak egingo di-
rela-eta Amezketako Udalak
deialdia egin die herritarrei
bertan parte hartzeko. Kultu-
ra eta Festa Batzordeak osa-
tzeko bilera gaur izango da,
20:30ean, balioanitzeko ge-
lan. Bihar, 20:30ean, gela
berdinean Gizarte Ongizate
Batzordea osatzeko bilera.

ABALTZISKETA »

Eskolaren
zozketan 1.452a,
zenbaki saritua

Abaltzisketako eskolak, urte-
ro bezala, zozketa antolatu
zuen San Joan festetan. Txe-
kor bat zozketatu zuten, ohi-
tura denez. Zenbaki saritua-
ren berri eman dute eta
1.452a da. Oraindik ez dakite
zeinek jaso duen saria. Zen-
baki saritua duena eskolare-
kin jar dadila harremanetan.

DEMLDIAK ourraren sukarra

Tolosa. Toni Lasalen taldeak
Birusak erasoan haur
antzezlana eskainiko du
16:30ean Amarotzen,
Antzerki Jardunaldien
baitan.

Villabona. Biltoki jubilatu
elkarteak irteera antolatu du
Harora uztailaren 10erako.
Argantzon eta Gasteiz ere
bisitatuko dituzte. Izen-
ematea, elkartean 19
eurotan.

Leitza. Aralarko musika
eskolan 2007/08
ikasturteko matrikulazio
kanpaina zabalik dago
udaletxean hilaren amaiera
bitarte.

Anoeta. Udaleku irekiak
antolatu dituzte Anoetan
haurrentzat. Bi txanda:
lehena uztailaren 2tik 13ra,
astelehenetik ostiralera,
10.00etatik 13.00etara; eta
bigarrena uztailaren 16tik
27ra. lzen-ematea,
udaletxean 35 eurotan.
Tolosa. Datorren
ikastarorako matrikula
irekita dago Udal Musika
Eskolan, 9:30etik
13:00etara.

ERAKUSKETAK

Alegia. Jubilatuen tabernan
eskualdeko Xegunda
Iztuetaren margolan biziak
daude ikusgai, asteartetik
igandera bitarte.
Orokorrean, paisaiak egiten
ditu, eguzkiak zeruarekin
sortzen dituen kolore berezi
eta ederrak islatuz.

Tolosa. Aranburu Jauregian,
Kultur Etxeko arte plastikoen
lantegietako ikasleen lanen
erakusketa.

GUARDIAKO FARMAZIAK

Gaur

Leitza. Larraia, M.I. Elbarren, 95. 112,
Tolosa. Etxebeste, J.M. Gernikako
arbola, 3. 943 651040.

IRRATIA

Txolarre irratia

(107.5, 101.2 FM)
11:00-14:00. Tolosaldeko ahotsa
magazina: eguraldia Joxe
Landarekin, Hitzaren errepasoa,
elkarrizketak, agenda, lehiaketa, disko
eskainiak...

18:00-20:00. Tolosaldeko ahotsa
(errepikapena).

20:00-21:00. Goiko eskolatik betti.
21:00-22:00. Izarrak eta ilargia.

» HITZAK ez du bere gain hartzen
egunkarian adierazitako esanen eta
iritzien erantzukizunik.

TOLOSALDEA-LEITZALDEA » Tropela elkarteak Tourreko kinielak egiteko aukera
ireki du ‘www.tropela.net’ webgunean, txirrindularitza eta euskara uztartuz

ARITZ MUTIOZABAL

rantziako Tourrari heldu
F den uztailaren 7an eman-
go diote hasiera. Hemen-
dik bi asteburutara, hain zuzen
ere. Baina apustuak egiteko su-
karra hasia da dagoeneko Hi-
TZAK babesten duen Tropela el-
kartearen www.tropela.net
webgunean. Duela egun ba-
tzuk ireki zuten kiniela egiteko
aukera, eta jadanik 1.700 era-
biltzailek egin dute beraien au-
keraketa. Jendea «gogotsu»
dagoela jakinarazi dute elkar-
teko kide Oihan Odriozola za-
rauztarrak eta Egoitz Lizasok
zumaiarrak.

Tabernetan, etxean, lankide-
en artean edota lagunartean
betidanik egin dira txirrindula-
ritza lasterketen porrak. Hori
horrela izanik, Tropelako kide-
ek ekimen hori modu zabalago
batean bultzatu nahi izan zu-
ten. Baina Odriozolak eta Liza-
sok aitortu duenez, «txirrindu-
laritza, azken batean, aitzakia
bat baino ez da euskara eta
teknologia berriak sustatze-
koy.

Lizasoren hitzetan, «txirrin-
dularitza munduan, euskara
hutsezko plataformarik ez ze-
goen Interneten. Guri txirrin-
dularitza asko gustatzen zaigu-
nez, hutsune hori pixka bat
bete nahi genuen. Eta egia
esan, jendea nola erantzuten
ari den ikusita, beharrezkoa
zela uste duguy.

Lasterketaz lasterketa

Duela bi urte ekin zioten Trope-
la ekimenari, Frantziako Tou-
rrarekin. Estreinako saiakera
hartan izandako arrakastaren

Tropela Elkarteko kide Oihan Odriozola eta Egoitz Lizaso. arimz mutiozasa

ondorioz, Espainiako Buelta
ere egitea erabaki zuten. Iaz,
«bost txirrindularitza proba
nagusi aukeratu genituen —
Euskal Herriko Itzulia, Italiako
Giroa, Frantziako Tourra, Es-
painiako Buelta eta Munduko
Txapelketa, alegia—, eta aur-
ten ere bost horiek errepika-
tzen ariy» direla azaldu du
Odriozolak.

Uztaila ate joka dagoen ho-
netan Frantziako Tourraren
txanda da, eta 5.000 erabiltzai-
leetara iritsi daitezkeela aurrei-
kusten dute Tropela elkarteko-
ek. Kiniela festa abian da, be-
raz.

Ekimenean parte-hartzea
doakoa da, eta gainera sari
erakargarriak dituzte jokoan.
Etapa bakoitzean puntu gehien

lortzen duenak euskal txirrin-
dulari baten elastikoa eskura-
tuko du, sinaturik. Sari nagu-
sia, berriz, Tour osoan zehar
puntu gehien lortu duenaren-
tzat izango da: itsas bidaia bat
oparituko baitute Mediterra-
neo itsasoan zehar. Sari potolo
horiez gain, gehiago ere bana-
tuko dituzte parte-hartzaileen
artean.

AGURRAK »

Unai Arrieta Kortajarena
(Amasa). Gaur 4 urte. Muxu
handi bat eta oso ondo pasa!

Harkaitz Amundarain
(Amezketa). Gaur 4 urte.
Zorionak opa dizkizu sendiak.

Mila esker.

» HITZAren egoitza Tolosan
Araba etorbidea, 5 behea

agurren tartea

Mesedez, ekarri argazkia bi egun lehenago ondoko leku hauetako batera.

» HITZAren egoitza Leitzan
Udaletxeko bulegoa

Urtebetetzeak,
urrezko ezteiak,

ezkontzak, jaioberriak...




